
Sapta 9

Wok Ministri 

Bilong Krais



Dispela 
em 

Mesaia!

Em i stap 
dispela man 
we ol profet 
i bin tokaut 

long en.

Em bai i 
mekim wanem 

samting?

Lukim, em 
pikinini sipsip 

bilong God husat 
bai i rausim olgeta 
sin bilong dispela 

graun.



Mi no stap tisa bilong 
yu moa. Em i mas i kism biknem 
na mi mas kamap man nating.

Go, 
bihainim 
Jisas.

Tasol, 
Jon, mi stap 

disaipel 
bilong yu!



Tisa, mipela i laik 
bihainim yu na kamap 
ol disaipel bilong yu. 

Yu slip we?

Kam na 
lukim.



Fililp, 
bihainim mi.

Yes, Tisa, 
mipela i bin wetim 

yu. Tasol pastaim mi 
mas i go na painim 

Neteniel.  

Em tu i 
save bihainim 

ol lo bilong God 
na i wok long 
wetim Mesaia.



Neteniel i 
stap we?

Em i 
sindaun 

aninit long 
diwai fik. Na 
yu? Yu stap 

orait, a?

Yes, mi 
orait tru.

Jon 1:35-39, 43-45, 3:30-31



Neteniel, 
yu stap 

we?

Oi, brata 
bilong mi, 

mi ya.

Neteniel, 
mipela i bin painim 

pinis dispela man we 
Moses na ol profet i 
bin rait long em. Em 
Jisas bilong Nasaret, 

pikinini man bilong 
Josep.



Mesaia? Yu bin 
painim em pinis? Tasol wanem 

gutpela samting inap kamap long 
Nasaret? Mi ting olsem Mesaia 

bai I kam long Betlehem.

Yu yet mas 
kam lukim. Jon 
i tokaut long 

em i stap Mesaia, 
na Endru i stap 
wantaim em nau.



Lukim wanpela 
man bilong Israel 
trutru. I no gat 
wanpela giaman 
insait long em.

Filip, yu 
tokim em 

long mi, a?
Nogat, 

ya!



Yu no save long 
mi, tasol yu tok 
olsem mi no man 
bilong giaman. 

Olsem wanem yu 
ken save dispela 

samting?

Taim Filip i no bin singautim 
yu yet, mi lukim yu sindaun 

aninit long diwai fik.

Olsem wanem 
yu bin lukim mi 
taim yu stap 

long hia. 



Trutru yu 
i stap pikinini 

man bilong God 
na king bilong 

Israel.

Yu harim dispela tok 
na yu bilip, a? Yu bai i lukim 

ol samting i bikpela moa long 
ol dispela samting. Yu bai lukim 
heven i op na ol ensel bilong 
God i go antap na kam daun 

antap long pikinini man 
bilong man. Jon 1:45-51



Endru tu i go long painim 
brata bilong em long 
tokim em long Jisas.

Wanem? We? 
Em i husat?

Saimon, mipela i 
painim pinis dispela 
Mesaia we Jon i wok 
long autim long en. 

 Kam na 
lukim.



Yu stap 
Saimon, pikinini 

man bilong Jona, 
tasol narapela 

nem bilong yu bai 
i stap Pita.

Mi bai lusim 
bot bilong mi 

wantaim ol lain 
bilong mi na 
bihainim yu.



Long dispela taim Jisas i makim 12-
pela man long bihainim em na kisim 
skul long em. Em bai i salim ol long 
go na autim gutnius bilong kingdom 

long olgeta hap bilong Israel.



Jisas na ol disaipel bilong em i go 
long tempel long beten, tasol 

tempel i pulap wantaim ol enimel 
na ol man bilong senisim mani.

Dispela 
haus bilong God 

em i mas stap haus 
bilong prea -- em 

i no wanpela 
maket!

Man, taim mi 
senisim ofa bilong 
mi i go long mani 

bilong tempel nau ofa 
bilong mi i sot. Yupela 

i save sasim bikpela 
takis tumas!

Dispela 
em samting 

ol pris i save 
makim, i no 

mi. Jon 1:40-42, 2:12-14;
 Mak 3:14-16



Em i wok long mekim 
wanem samting? I luk 
olsem em i wok long 
pasim dispela rop na 
wokim wanpela let.

Man, yumi no 
save hatwok na 
yumi save winim 
bikpela moni tru!



Em wip, 
ya! Em wokim 
wanpela wip!



Haus bilong 
papa bilong mi em 

i ples bilong mekim 
beten. Tasol yupela 

i bin senisim em i 
kamap ples bilong 

ol stilman. 
Yupela raus!

Haus bilong 
papa bilong em? 
Em i ting papa 

bilong em i husat 
tru, a?



No ken 
mekim haus 
bilong papa 
bilong mi 

wanpela maket. 
Yupela ol gridi 

man tru!

Aaaak!Aaaak!
Jon 2:15-16



Yupela ol 
snek! Yupela 
i save mekim 

ol meri husat 
man bilong ol 
i dai pinis pilim 

hangre tru!
Aaaaa!

Em 
i ting em 
bosman o 
wanem?

Wiik!



Yupela i 
save giaman mekim 

longpela beten 
long ai bilong ol 

manmeri.  

Tasol trutru, 
yupela i no laikim tru 
ol manmeri. Yupela i 
save laikim tru moni 

bilong ol tasol.

Aaaa
k!

Aaaa
k! Aiyo!Aiyo!

Wiiik!

Metyu 6:5-7, 12:34; 
Jon 2:15-16; 1 
Timoti 6:10



Taim yu kam 
gen long haus 

bilong papa bilong 
mi, kam wantaim 
bel sori long 
ol sin bilong 

yupela.



Yu holim 
tingting long 

dispela hap tok 
Devit i raitim 

we i tok profet 
long Krais na 

tempel?

Yes, 

“Strongpela 
laik bilong 

mi long haus 
bilong yu i 

bin winim mi 
olgeta, long 

wanem, ol 
birua bilong 
mi i bin lusim 

tingting 
long tok 
bilong 
God.”

Ol saveman 
bilong lo i save 

tokaut olsem taim Krais 
i kam, em i bai i kam 
wantu long tempel 

bilong em.



Oi! Yu stap dispela 
Jisas bilong Nasaret we 

Jon i save toktok planti long 
en? Yu bin mekim planti trabel 
tude. Yu inap soim wanem mak 
long mipela olsem God i bin 

salim yu?

Taim yupela i 
bagarapim dispela 

tempel, mi bai i 
kirapim em gen 

long tripela de.



Jisas i toktok long bodi 
bilong em i stap tempel, 
tasol em i no tokaut klia 

long dispela samting long 
ol long wanem ol i no 

laik harim tok bilong em.

Tripela de? 46-
pela yia ol i hatwok 

na wokim dispela 
tempel, na yu ting 

olsem yu ken wokim 
gen long tripela 

de? Yu longlong o 
wanem?  

Sapos 
yu kam bek gen 

long dispela ples 
mipela bai putim yu 

long kalabus.
Sam 69:9, 119:139; Jon 2:17-22



Jisas wantaim ol disaipel bilong 
em i lusim Jerusalem na go bek 

long Nasaret, ples bilong Jisas.

Oh, Jisas, 
yu kam bek, a? Kam 

sindaun. Mipela bai i 
wokim kaikai long yu 

wantaim ol poro 
bilong yu.

Mama, 
mipela i kam 

stap liklik taim 
tasol. Bihain 

long sabat bai 
mipela i go.



Wanem ples em 
i stap long en, 
Jisas i save go 
long haus lotu 

bilong ol Ju 
olgeta de sabat*.

Mipela i amamas long 
lukim wanpela bilong yumi i kam 

bek long ples wantaim ol poro bilong 
em. Yumi bin harim ol tokwin long ol 

narakain samting em i wok long mekim, 
tasol em i ken stori long yumi 

bihain.  

Jisas, yu kam 
na ritim rait 

bilong God long 
yumi.

Long taim bilong Jisas, tempel i sanap long Jerusalem, 
tasol ol Ju i gat ol liklik haus lotu (ol i kolim “sinagog”) 

long olgeta wanwan ples. Ol Ju i save bung long ol dispela 
haus lotu long de sabat. Long ol arapela de bilong wik, ol 
i save yusim dispela haus olsem skul, o bung long em taim 

ol i wokim ol bikpela kaikai.



Jisas i kisim buk 
bilong profet 
Aisaia na stat 

long ritim wanpela 
tok profet 

long Mesaia.

“Spirit bilong Bikpela 
em i stap antap long mi, 

long wanem, em i bin makim 
mi long autim gutnius long ol 
rabisman, na long oraitim bel 

bilong ol lain i karim bikpela hevi, 
na long autim tok bilong mekim 
ol kalabus i go fri, na long opim 

ai bilong ol aipas, na long 
autim tok long yia Bikpela i 

amamas long en.”



Tude, mi 
inapim dispela 

tok profet long iau 
bilong yupela. Tasol 

mi no inap wokim 
mirakel long hia. 

Ol lain bilong ples 
bilong profet i no 

save kisim tok 
bilong em.



Yu ting yu 
profet, a?

Yu 
kapenta 
nating, 

pikinini man 
bilong 
Josep. Yumi mas 

kilim em!

Em i tok 
olsem em i 
inapim tok 

profet bilong 
Mesaia!



Jisas wantaim ol disaipel 
bilong em i lusim Nasaret 

na go long Kapeniam.



Yu 
wanpela i 
stap holi. 

Larim mipela 
i stap.

Na profet i tok olsem Mesaia 
bai i stap lait long ol autsait 
lain na ol bai i bilip long em. 

Man husat bel bilong em i klin 
em i ken amamas, long wanem, 

em bai i lukim God.



Mi save long 
yu! Yu stap dispela 

holi man i kam 
long God.

Em i gat 
spirit nogut. 

Rausim em 
long haus 

lotu.



Ai! Yu kam 
long bagarapim 
mipela ol spirit 
nogut? Em i no 
taim yet! Larim 
mipela i stap!

Husat i 
larim em i kam 
insait long hia? 
Lukaut! Em bai 

kilim yu!



Pasim maus na 
lusim dispela 

man!

Luk 4:28-35



Iiiiaaaaaa!

Lusim 
em!



Yu mekim 
wanem 

long em?

Em i dai 
pinis.



Tasol wantu dispela man i sanap.

Ol spirit 
nogut i lusim 
yu pinis. Go na 
no ken mekim 

sin moa.

Man, Jisas i 
toktok tasol na ol 
spirit nogut i lusim 

dispela man.

Tenkyu 
God!



Pita, 
meri 

bilong yu i 
tok olsem 
yu mas kam 
bek long 

haus. Mama 
bilong em i 
skin hat na 
sik nogut 

tru.

Mipela 
bai i kam.



Aiyo, Pita, 
mi pret ya. Skin 
bilong em i hat 

nogut tru.

Jisas, 
plis, inap 
yu helpim 
mipela?



Skin hat, 
em inap. 

Lusim em.



Lapun meri i kirap 
na stat long wokim 
kaikai na lukautim ol.

Skin 
bilong em 
kol! Jisas i 
oraitim em 

wantu!

Mak 1:25-28; 
Luk 4:33-38



Hariap tru 
olgeta 

manmeri i stap 
klostu i harim 
long dispela 
mirakel, na 
ol i stat 

long bringim 
ol sik lain 
long Jisas.

Tisa, papa 
bilong mi em i lek 

nogut. Taim mi liklik 
mangi, diwai i pundaun 

antap long baksait 
bilong em na em i 
paralais. Plis, inap 

yu helpim em?

Kirap na 
wokabaut.



Amen! 
Givim glori 
long God!



Tisa, taim 
mama i karim 
pikinini meri 

bilong mi em i 
aipas. Yu inap 
oraitim em, 

tu?

Mi ken 
wokabaut! 

Mi ken 
wokabaut!

Mak 1:30-34; Luk 4:38-40



Olsem rait i stap pinis, 
“Ol aipas bai i lukluk.” 
Pikinini meri bilong yu i 

ken lukluk nau.



Papa, em yu, a?



O papa, mi 
save olsem God i 
bin oraitim mi.



Jisas wantaim ol 
disaipel bilong em i go 
daun long Jerusalem 

long taim bilong 
bikpela kaikai, na Jisas i 
autim tok long tempel.

Sapos wanpela 
i tok nogutim yu, 

no ken bekim wankain. 
Nogat, yu mas beten 

long God i ken 
blesim ol. 

Taim ol man i 
mekim sin long yu, 

yu mas lusim dispela 
rong bilong ol. Sapos 

yu gat klinpela bel 
yu bai i lukim God. 
Sapos yu stap man 

bilong mekim bel isi, 
orait, yu bai i kisim 

blesing.



Rait i stap 
pinis olsem 

yu no ken kilim 
wanpela man. 
Tasol mi tokim 

yupela tru olsem, 
husat i bel nogut 
long brata bilong 
em na i no gat as 
long dispela, em i 
mas lukaut long 

kot bilong 
God.

Tasol olsem 
wanem taim lo i tok 

rausim ai na tit bilong 
man husat i bin rausim 

ai na tit bilong 
narapela?



Sapos wanpela 
man i paitim wasket 
bilong yu, tanim pes 
bilong yu na larim em 

paitim hapsait tu. Sapos 
yupela i lukim wanpela man 
i sot long saket na yu gat 
tupela, orait, givim wanpela 
long em. Sapos wanpela i 

hangre, givim kaikai long em. 
Papa bilong yupela long 
heven bai lukim dispela 

na amamas.



Yu bin 
harim ol lain 

bilong bipo i tok 
olsem yu mas laikim 
tru ol poro bilong 
yu na birua long 

ol birua bilong yu. 
Tasol mi tokim yu 

olsem yu mas laikim 
tru ol birua bilong 

yu tu na mekim 
gut long ol.

Metyu 5:8, 21-22, 38-44, 6:12; Mak 1:34



Yu bin 
harim tok pinis 
olsem yu no ken 

mekim pasin pamuk. 
Tasol mi tokim yu 
olsem sapos yu 

lukluk long wanpela 
meri long mangal 
long em, orait, yu 
mekim pasin pamuk 
pinis wantaim em 
long bel bilong 

yu.



Ol lotu man i 
save mekim gutpela 
pasin long autsait, 

tasol insait, bel 
bilong ol i pulap 

long pasin 
nogut.  

I olsem ol matmat ol i 
penim long waitpela pen. Long 
autsait ol i luk smat, tasol 

insait ol i pulap long bun bilong 
ol daiman. Sapos stretpela 

pasin bilong yupela i no winim 
pasin bilong ol Farasi, orait, yu 

no inap long go insait long 
kingdom bilong God.



Rot i op 
tru, em i save 
go daun long 

bagarap tru na 
planti manmeri 

i wokabaut 
long en.

Mi tasol i stap 
dua i go long heven. 

Sapos yu kam long mi, 
yu bai i gat laip i stap gut 
oltaim oltaim. Sapos yu 
traim narapela rot, yu 

bai i dai wantaim sin 
bilong yupela.



Bilong 
wanem yu save 

oraitim ol sikman 
long de sabat? 
Moses i givim lo 

olsem yumi i no inap 
mekim wok long 

de sabat.

Papa bilong 
mi i salim mi 
long dispela 

graun long mekim 
ol wok bilong em. 
Mi save bihainim 
wanem samting 
em i tokim mi 
long mekim.

Yu stap pikinini 
man bilong God, a? 
Yu ting yu wanmak 

bilong em? Yu 
mas i dai!



Papa God i 
stap long heven 
em i gat laik long 
olgeta manmeri i 
mas lotu na givim 

biknem long pikinini 
man wankain olsem 

ol i mekim long 
Papa.

Bai i gat 
wanpela de i kam we ol 

husat i stap long matmat bai 
i harim nek bilong mi na kirap 
bek. Sampela bai i kirap long 
kisim laip i stap gut oltaim 

oltaim na sampela long 
kisim hel paia.



Trutru dispela 
man em i stap Mesaia. 
Em i wokim ol mirakel 
na nau em tok olsem 
em i stap pikinini man 

bilong God.

Em i narakain 
long ol arapela 
lotu bikman. Em i 

no pret long autim 
dispela tok. Mi 

pret olsem ol bai 
i kilim em.

Mi mas go 
tokim meri 
bilong mi. Metyu 5:17-28, 7:13-14, 28-29, 23:27-28; 

Jon 15:18-30, 14:6



Tisa, wanpela 
Farasi* em i kam long 
lukim yu. Em i wanpela 
bikman bilong ol Ju.

Bilong wanem 
na em i kam long 

nait? Em i mas sem 
long ol man i 

lukim em.

 *Long taim bipo, ol sampela bikman bilong Israel i bung na 
statim wanpela grup bilong bihainim strong ol lo bilong ol 

Ju. Nem bilong dispela lain em ol Farasi.

Mi bai go 
na toktok 

wantaim em.



Tisa, mipela 
ol bikman bilong 

ol Ju i save olsem yu 
i stap wanpela tisa i 

kam long God. I no gat 
wanpela man nating inap 

wokim ol mirakel yu 
wokim sapos God i no 

stap wantaim em.

Sapos yu no 
kamap nupela 

gen, yu no inap 
lukim kingdom 
bilong God.



Olsem wanem mi 
ken kamap nupela gen? 
Ating bai mi go insait 
long bel bilong mama 

bilong mi gen, a?

Nogat, samting 
i kamap long bodi em i 

bodi, na samting i kamap 
long spirit em i spirit. 

Nikodimas, harim, yupela i 
mas kamap nupela gen.

Mi ken kamap 
nupela gen 

olsem wanem?



Samting bilong spirit 
em i olsem win. Yumi i no inap 

lukim long ai bilong yumi, yumi i 
ken lukim wok bilong em tasol.

Olsem 
Moses i bin 

liptimapim snek 
long ples drai, 
olsem tu, ol i 
mas liptimapim 

pikinini man 
bilong man.

Namba 21:5-9; Jon 3:1-14



Tasol long 
ples drai, ol 

manmeri i sakim 
tok bilong God, 

olsem na ol snek 
nogut i kam long 

kaikaim ol manmeri 
na ol i stat long 

i dai. Taim ol i 
lukluk long snek 
bras, wantu ol 

i orait gen.



Yes, na i kam 
inap long dispela 

taim tu, ol manmeri 
i wok long i dai long 

poison bilong snek -- 
em “Sin”. Tasol taim ol 
manmeri bilong graun 

i lukluk long mi, ol 
bai i orait gen.



Long wanem, God 
i bin laikim tumas ol manmeri 

bilong dispela graun, olsem na 
em i bin givim dispela wanpela, em 

pikinini man tru bilong em, bai husat 
tru i bilip long em ol i no inap lus 
gen, nogat, tasol ol bai i kisim laip 

i stap gut oltaim oltaim. Tasol 
husat i no bilip long em, em i 

lus pinis long kot.
Jon 3:14-18



Sapos 
wanpela i kamap 

nupela gen, em bai i 
orait long i dai bilong 

sin, a? Olsem wanem bai 
ol i liptimapim pikinini 

man bilong man? 

Dispela 
samting bilong 

kamap nupela bai i 
kam long wanem 

taim?

Bihain 
long taim 

ol i liptimapim 
mi long ai 

bilong olgeta 
manmeri.



Ples bilong ol 
lain Samaria i stap 
namel long Galili 

na Jerusalem. 
Ol Ju i no save 

kam klostu long 
wanpela lain 
Samaria, long 

wanem, ol Samaria 
em ol hap kas 

bilong bipo we ol 
haiden king i bin 
bringim bek long 
stap long graun 
bilong ol Ju. Ol 
i save bihainim 

sampela ol lotu 
pasin bilong ol Ju.

Kam, mi mas 
wokabaut 

namel long 
Samaria.

Bikpela, ol 
dispela lain em ol 

doti lain. Ol i stap ol 
pamuk lain stret na 

rabisman tru.

Em laik 
bilong Papa 

bilong mi long 
mi go long 
Samaria.



Long belo 
samting ol i kam 
long hul wara 

arere long taun.

Yu yet bai 
i stap?

Yupela go 
insait long taun 
na baim sampela 

kaikai. Mi bai 
malolo na wetim 
yupela long hia. 

Yes, mi 
mas mekim wok 

bilong Papa 
bilong mi.



Jisas i tait na i hange na 
nek drai long wara. Ol 
meri i no save kam long 
hul wara long biksan. 
Tasol wanpela meri 

Samaria i kam long dispela 
taim long kisim wara. Jon 4:1-8



Givim mi wara 
na mi dring.

A! Yu askim mi long 
givim wara long yu? Mi 
ting olsem yupela ol Ju 
i no save toktok long 

mipela ol Samaria!

Sapos yu save 
long presen bilong 

God na husat tru i wok 
long askim yu long 

wara, yu bai i askim em 
na em bai i givim yu 

wara i gat laip.



Bikman, yu no 
gat wanpela samting 

long kisim wara long en 
na dispela hul wara em i 
dip. Yu bai i kisim wara i 

gat laip we?
Husat i 

dring long 
dispela hul wara 
bai i nek drai gen. 

Tasol husat i dring 
long wara mi bai 
givim em i no inap 

nek drai gen, nogat. 
Tasol dispela bai i 

stap insait long em 
olsem wanpela hul 

wara i kirap go 
long laip i stap 

gut oltaim 
oltaim.

Bikman, givim mi 
dispela wara inap 

long mi no inap nek 
drai gen na mas kam 

pulmapim wara 
long hia.



Go na singautim 
man bilong yu i kam.

Mi no 
gat man.

Yu tok tru yu 
no gat wanpela 

man. Yu i bin i gat 
5-pela man, na 

dispela man yu stap 
wantaim nau em i 
no man trutru 

bilong yu.



Bikman, mi 
luksave nau 
olsem yu 

stap wanpela 
profet.

Ol papa bilong 
mipela i save lotu 
antap long dispela 

maunten. Tasol yupela 
ol Ju i tok olsem olgeta 

manmeri i mas lotu 
long Jerusalem.



God em i stap 
wanpela Spirit, na 

em i no save stap long 
ol haus ol man i wokim 
long han bilong ol. God 
nau i wok long painim ol 

manmeri husat i bai i 
lotuim em long spirit 

na tok tru.

Mipela i save 
olsem taim Mesaia 
i kam em bai i tokim 
mipela long olgeta 

samting.



Em mi 
tasol i wok 
long toktok 

long yu.



Jisas i stap 
tupela de long 

Samaria na skulim 
ol manmeri long 
tok bilong God.

Mi mas i go 
toksave long 
olgeta lain 
long taun!

Jon 4:7-29, 40



Wanpela de Jisas wantaim 
ol disaipel bilong em i 
go antap long wanpela 
maunten klostu long 

raunwara Galili.

Bikpela lain manmeri 
tru i lusim ol taun 
na kam long harim 

em autim tok.

Taim yu givim 
mani long ol 

rabisman no ken mekim 
ples klia inap long 
olgeta manmeri i 

ken lukim yu. Taim yu mekim ol lotu 
pasin long kisim biknem 

long ai bilong ol manmeri, yu 
no inap kisim gutpela pe long 

Papa God long heven. Olsem na 
no ken larim han kais i save 
long wanem samting han 

sut i mekim.



Taim yupela 
i mekim beten, 

no ken stap olsem 
ol man bilong 

tupela maus husat 
i save mekim beten 
long ai bilong ol 

manmeri.  

Na tu, taim yupela i beten, no 
ken mekim wankain toktok gen na 

gen olsem ol haiden i save mekim, long 
wanem ol i ting olsem God bai i harim 

ol taim ol i mekim planti toktok.



No ken hatwok tru long 
kisim planti mani samting. Em 

i hat tru long ol maniman long 
go insait long kingdom bilong 

God, long wanem, ol i save laikim 
tru ol mani bilong ol. 

Tasol yupela 
i mas bungim ol 

gutpela samting long 
heven we ol bai i stap 
oltaim oltaim. Yupela i 
no inap bihainim tupela 
bosman (God na mani) 
wantaim. Long wanem, 

yu bai i laikim tru 
wanpela na lusim 

arapela.



Tisa, em apinun 
pinis na ol manmeri 
i hangre. Ples bilong 
ol i stap longwe tru. 

Yu mas tokim 
ol long go, long 
wanem, i no gat 
ples long baim 
kaikai long hia.



Tisa, yu ken kisim 
kaikai bilong mi. Mi bin 
bringim faivpela bret 

na tupela pis.



Tokim 
olgeta 

long sindaun 
na yumi bai 
givim kaikai 
long ol.

Wanem 
kaikai?

Metyu 6:1-24; 14:15-21



Yumi bai i 
givim pis na bret 

long ol.

Tasol ol 
manmeri 
i planti 

tumas na 
dispela em 
liklik kaikai 

tasol.

Yupela 12-
pela, go painim 

basket inap 
long yupela i 

ken serim kaikai 
long olgeta.



Tenkyu, 
Papa God, 

long dispela 
kaikai yu bin 
i givim long 

mipela. Blesim 
dispela bret 

na pis. 
Amen.



Dispela 
liklik kaikai i 

no inap pulmapim 
dispela bikpela 

basket.



Lukim, basket 
i pulap olgeta 
wantaim pis na 

bret!

Metyu 14:19-21; Luk 9:16-17



Glori i 
go long 

God!

Em i 
givim yumi 
bret long 

heven olsem 
em i bin givim 
long Moses.

Man, 
liklik kaikai 
bilong mi i 

kamap planti 
moa yet!



Olgeta manmeri 
i kisim bret na 

pis, na ol i kaikai 
na pulap.



Jisas, 
olgeta manmeri 

i kaikai pulap 
pinis, na ol 

basket i pulap yet 
wantaim ol hap 
kaikai ol i no 

pinisim!

Orait, taim yupela 
i bungim olgeta kaikai 

pinis, kalap long sip na 
go long hapsait bilong 
raunwara. Mi bai lusim 
yupela nau na go antap 

long maunten long 
beten.



Jisas i go antap long maunten em yet, 
na ol disaipel bilong em i kalap long 
sip long go hapsait long raunwara.

Dispela em i pasin bilong 
Jisas. Em i save go em yet na 
beten long Papa bilong em.Metyu 14:20-23



Ol disaipel i stap autsait 
tru long raunwara na 

wanpela traipela win i kirap. 
Wara i stat long kam insait 
long bot, na ol disaipel i 
pret olsem ol bai i sink.

Dispela 
em nogut 
olgeta. Dispela 

win i wok 
long wilwilim 
yumi tumas.



Lukim! Wanem 
samting ya?

Aiiii!! 
Yumi bai 

sink!



Aiiii! Em 
wanpela tambaran!

Em i luk olsem 
wanpela man i 

wokabaut antap 
long wara!

Em wanpela 
spirit nogut!



Pita! Em 
mi ya. No ken 

pret.

Bikpela, 
sapos trutru em 

yu, orait, singautim 
mi long wokabaut 

i kam long yu.

Pita, 
yu kam.

Metyu 14:24-29



 Pita! 
No ken!

Bikpela, 
mi kam 
nau.



Tasol Pita i wokabaut 
antap long wara 
i go long Jisas



Taim bikpela si i kam na 
Pita i no inap lukim Jisas, 

em i stat long pret.



Dispela pret 
i pinisim bilip 

bilong em na em 
i stat long sink.

Bikpela! 
Helpim mi!

Metyu 14:29-30



Pita, 
bilong 

wanem yu 
no bin bilip 
long mi?



Jisas i wokabaut 
wantaim Pita i go 

bek long bot.

Man, 
Pita, yu bin 
wokabaut 

antap long 
wara ya!



Jisas i tokim bikwin 
long stap isi; na biksi, 

ren, na win i pinis.

Stap isi.

Metyu 14:31-33



O, Bikpela, 
lusim mi, long 

wanem, mi 
wanpela man i 
pulap wantaim 

planti sin.

Trutru yu stap 
pikinini man 
bilong God.

Em 
wanem 

kain man 
husat inap 
bosim si 
na win?

God 
bilong mi, 
na Bikpela 
bilong mi.



Jerusalem i pulap 
tru wantaim ol Ju husat i 
bin kam long kainkain ples 

long bihainim ol holi de 
bilong yumi.

Yumi go 
malolo 

long wara 
Betesda.

Sampela 
taim 

bihain...



Dispela 
lapun i bin stap 

hia longpela 
taim tru.



Yu laik 
kamap orait 

gen?

Mi no 
gat wanpela 

man long helpim 
mi go daun long 
wara taim ensel 
i kam tantanim 

wara.



Kirap, kisim 
bet bilong yu 
na wokabaut.

Orait, mi bai 
bihainim tok 
bilong yu.

Jon 5:1-8



Em wanem 
kain tok? Lek 

bilong dispela man 
i bin dai 38-pela 

yia nau!

Na tu, tude em 
Sabat. Olsem wanem 
em tokim em long 

karim bet bilong em?



Mi harim olsem sampela 
Farasi i no amamas long Jisas, 
long wanem, planti manmeri i 

wok long bihainim em nau.

Yes, em i wokim 
ol mirakel na tok 
olsem em i mekim 
wok bilong God.

Em i ting em 
husat? Mesaia 
bilong yumi?



Lukim lek 
bilong em!



Em i 
sanap!

Olsem 
wanem 

dispela i 
ken kamap?



Liptimapim 
nem bilong 

God, mi 
orait gen!

Em 
wanpela 
mirakel!



Bilong 
wanem na yu 
mekim wok 

na oraitim ol 
man long de 

sabat, a?

Moses 
i givim lo 

long yumi i 
mas malolo 

long de 
sabat.

Sapos wanpela sipsip 
bilong yu i pundaun long hul long 
de sabat, em i orait long helpim em 
o nogat? Olsem wanem mi brukim lo 
bilong God taim mi helpim wanpela 

man long de sabat, a? 

Mi save bihainim laik 
bilong Papa bilong mi 

tasol.
Luk 14:5-6; 
Jon 5:9-17



Taim em 
i tok olsem 

God em i papa 
bilong em, em i 
tok olsem em i 

wanmak wantaim 
God!

Holim 
em! Yumi 

masstonim 
em na kilim 

em i dai!

Kilim 
em!



Bilong wanem na 
yu laik kilim wanpela man 

husat i mekim gutpela 
pasin long de sabat?

Em I 
agenstim 
lo bilong 

yumi!

Em i 
no mekim 
wanpela 

tok i sakim 
lo.

Harim tok 
bilong em.



Harim mi. Yupela i kirap 
nogut long lukim mi wokim 

wanpela liklik mirakel. Tasol mi tokim 
yupela olsem trutru yupela bai i lukim 
planti bikpela mirakel i winim dispela. 
Olsem Papa long heven inap kirapim ol 
daiman, pikinini man tu i gat pawa long 
givim laip. Em i givim pawa long Pikinini 

man bilong man long mekim kot.  

Sapos yu 
no givim biknem long mi, 

orait yu no givim biknem long 
Papa husat i bin salim mi i kam. 

Tasol husat i bilip long mi, em i bilip 
tu long Man husat i bin salim mi i 
kam na em bai i kisim laip i stap 

gut oltaim oltaim.

Olsem 
wanem yu 
ken givim 
laip i stap 
gut oltaim 
oltaim?



Wanpela taim 
bai i kam we ol 

daiman bai i harim 
nek bilong mi na 

kirap bek gen long 
ol matmat bilong 
ol. Ol husat i bin 
mekim stretpela 
pasin bai i kirap 
long kisim laip, 
tasol ol husat i 
bin mekim pasin i 

no stret bai i kirap 
long kisim pe 

bilong dispela na 
i dai olgeta.

Dispela 
em tok bilas 
olgeta. I no 
gat wanpela 

man inap kirap 
ol daiman. Na 

God tasol inap 
givim laip i stap 

gut oltaim 
oltaim.

Jon 5:18-29



Yupela no 
bilipim mi, tasol 
Jon i bin tokaut 

long mi bai i kam. Na 
tu, lukluk insait long 

ol holi rait bilong 
yupela, long wanem, 
ol i mekim planti tok 

profet long laip 
bilong mi.

No ken ting olsem mi bai 
sutim tok long yupela, 

nogat. Moses, husat yupela 
i save bilip long en, em 

tasol bai i sanap na kotim 
yupela. Long wanem, em i 
bin rait long mi. Na sapos 

yupela i bin bilipim 
Moses, orait, yupela 

i bin bilipim mi.



Ol Farasi i wok 
long plen long kilim 
Jisas tasol em i no 
pret. Em i sanap na 
autim tok ples klia. 

Trutru em i stap Mesaia 
bilong yumi tasol ol 
hetman bilong yumi 

I no wari long 
dispela.

Ol 
saveman 

bilong lo i bin 
tok olsem yumi 

no inap save 
long wanem 
hap Mesaia i 
kam long en, 
tasol dispela 
man yumi save 

olsem em 
pikinini man 

bilong wanpela 
kapenta long 

Galili.



Yu tok 
olsem yu save 

long mi na wanem 
hap mi bin i kam long 
en. Tasol mi no bin 
kam long dispela 

graun long laik bilong 
mi. Yupela i no save 
long Papa bilong mi, 

tasol mi save long em 
na em i bin salim mi i 

kam long yupela.

Olsem 
wanem em i bin 
harim toktok 
bilong mi?



Em i 
save long 

olgeta 
samting.

Trutru em i 
stap Mesaia.

Yes, sapos dispela 
man i no stap Mesaia bilong 

yumi, husat tru inap mekim ol 
mirakel long winim ol dispela 

mirakel bilong em, a? 
Nogat olgeta!



Jon 5:30-39, 45, 6:42-43, 7:25-32, 40, 41

Dispela 
man i wok long 

autim tok bilas. Go 
hariap na bringim 

em long kot!

Ol 
manmeri i 

wok long harim 
tok bilong em na 
bilipim em. Yumi 
mas pasim maus 

bilong em.

O, 
ating ol 
bai kilim 
em nau.



Blesing i stap 
long ol man husat i 

nek drai long 
stretpela pasin, 

long wanem, ol bai 
i pulap.  

Blesing i 
stap antap long ol 
husat i mekim bel isi 
i kamap, long wanem, 

ol bai i kolim ol pikinini 
bilong God. Laikim tru 
ol birua bilong yupela 

na mekim gut long 
ol.

Sapos wanpela 
man em i nek drai, 

larim em i kam long mi 
na dring. Husat i bilip 
long mi, olsem rait i 
stap pinis, wara i gat 
laip bai i ran autsait 

long bel bilong 
em.

Em i 
no mekim 
tok bilas 
olsem ol 
pris i bin 

tok.

Tok bilong 
em i swit long 
iau bilong mi.



Bilong wanem na yupela i no 
bin bringim Jisas long mipela, 

a? Yupela i go sanap nating 
long ai bilong em na kam bek 

gen? Olsem wanem?

I no gat wanpela 
man i save toktok 
olsem dispela man.

Em I toktok 
long pasin bilong 
laikim tru na lusim 
ol rong bilong ol 

arapela.

A! Em i trikim yupela tu 
wantaim ol toktok bilong em? 
Lukim, husat long mipela ol het 

pris na Farasi i bin bilip long 
em, a? Nogat wanpela! Dispela 

Jisas i mas i dai!



Nikodimas, dispela man husat 
i bin kam hait long Jisas long 

nait, i sanap na toktok.

Harim, lo bilong 
yumi i no save kilim 

wanpela man sapos em i 
no kam long kot pastaim 
na yumi harim tok long 

maus bilong em yet.

Nikodimas! Olsem 
wanem? Yu tu i bihainim dispela 

man bilong Galili, a? Yu mas go na 
ritim gut ol rait bilong God. Ol 
rait i tok klia olsem Mesaia bai i 
kam long Betlehem bilong Juda 

long lain bilong king Devit.
Metyu 5:6, 9; 

Jon 4:14, 7:45-52



Jisas I wok long 
trikim ol manmeri 

bilong ples wantaim 
ol gris tok bilong 

em.

Em i save 
bekim ol askim 
olsem em i gat 

save tru.

Yumi mas salim 
wanpela saveman bilong 

lo long askim em sampela 
hatpela askim we em i no 
inap bekim, inap long em i 
ken sem long ai bilong 

ol manmeri.



Mi save long 
wanpela masta kot 
husat bai i amamas 
long helpim yumi.



Dispela 
masta kot 
i kam long 
salensim 

Jisas.

Lo bilong 
Moses i tok 

wanem?

Tisa, mi 
mas mekim 

wanem 
samting 

long kisim 
laip i stap 

gut oltaim 
oltaim?

Em i tok olsem 
yu mas laikim tru God 

Bikpela bilong yu wantaim 
olgeta bel bilong yu, tewel 
bilong yu, strong bilong yu, 
na tingting bilong yu. Na tu, 

yu mas laikim man i stap 
klostu long yu olsem 

yu yet.



Em nau, dispela 
i bekim askim bilong 

yu. Long wanem, pasin 
bilong laikim tru em 
i inapim olgeta tok 

bilong lo.

Harim 
wanpela 
stori:

Yes, tasol 
“man i stap klostu 

long mi” i minim 
husat tru



Wanpela man 
i lusim Jerusalem 

long go daun long 
Jeriko, na em i bungim 
sampela raskel husat 
i paitim em na stilim 

olgeta samting bilong 
em na lusim em inap 

em i ken i dai.  

Tasol taim 
em i slip i stap, 
wanpela pris i 

wokabaut i kam. 
Tasol em i no 

helpim em, nogat, 
em i abrusim em 

na go.
Luk 10:25-31



Olsem tu, wanpela man 
Livai i wokabaut long dispela 
hap na em i lukim dispela man, 
tasol em tu I lusim em i stap 

na wokabaut i go.

Harim, sapos yu tok 
olsem yu gat pasin bilong 

laikim tru tasol yu no helpim 
ol arapela i stap klostu 

long yu, orait, yu no 
laikim tru God.



Bihain, wanpela man bilong 
Samaria i kam long rot. Ol Ju i 

save bel nogut long ol lain Samaria 
na tok olsem ol i no klin. Tasol taim 

dispela Samaria i lukim dispela Ju 
wantaim bikpela bagarap bilong em, 

em i no tingim dispela samting.

Em i gat bel 
sori long em 
na i kam long 

helpim em.



Dispela man Samaria 
i klinim na pasim ol sua 

bilong dispela Ju. Na harim, 
laikim tru bilong em i kamap 

ples klia long pasin 
bilong em.



Man Samaria i 
putim dispela man 
long donki bilong 

em na karim em 
long wanpela haus 
pasindia inap long 
em i ken malolo na 

kamap orait.

Kam, ol i 
redim wanpela 
bet long yu I 

ken slip.



Mi bai givim yu 
moni inap long em 

i ken stap hia tupela 
wik. Sapos mani i sot, 
orait mi bai stretim 
wantaim yu taim mi 

kam bek gen.

Luk 10:32-35



Yu bin askim mi olsem “man i stap 
klostu” em husat tru? Mi askim yu 

nau, husat long dispela 3-pela man I 
bin soim gutpela pasin long man i 

stap klostu long em?

Dispela man 
husat i bin 

marimari long em 
na helpim em.

Em gutpela 
tok!



Orait, yu 
go na mekim 

wankain 
pasin.



Hariap! 
Go singautim 

dispela masta kot 
i kam! Sapos em i 
toktok wantaim 
Jisas moa, em tu 
bai i tanim bel na 

bihainim em!

Jisas i givim 
wanem kain longlong 

skul, a? Dispela kain pasin 
bilong laikim tru i hat tumas. 

Maski sapos yu laikim tru 
olgeta man, sampela bai i 

birua long yu yet!



Yupela i bin harim tok pinis 
olsem, Yu mas lakim tru ol man 

i stap klostu long yu, na birua tru 
long ol birua bilong yu. Tasol mi 

tokim yupela, Laikim tru ol birua bilong 
yupela, blesim ol husat i tok nogutim 
yupela, mekim gut long ol husat i bel 

nogut long yupela, na beten long 
ol husat i mekim nogut na givim 

hevi long yupela.
Metyu 5:43-44; 
Luk 10:36-37

